EEI}LEM!'?‘\%%”}W Vocabulario " Edlcacon JANIARS 3
UNESCO NaW"g nejl"kICh pOChJ yﬁbajo EEEEZ;z:szpanol

Leo y escribo
en mi lengua.
Huave del Oeste

Sateow at sarang
nawiig wiix ximbeay.
Ombeayilits

Ombeayiuts « Huove del Oeste « Ombeoyluts . Huove del Oeste Ombeoyluts * Huave del Oeste

-

. g ; I"---"‘.



S R

pri e
et

g3s-

. t."_;{'

o
.
ST
.GVW
aar
S
3O _
Og?
-

eee Modelo

Y




Secretaria de Educacion Pablica
Direccion General de INEA
Direccion Académica

Coordinacion académica
Sara Elena Mendoza Ortega
Elisa Vivas Zuiiiga

Autoria

Elisa Vivas Zuiiiga

Miguel Angel Recillas Gonzalez
Liv Kony Vergara Romani
Maribel Eloisa Hidalgo Morales

Traduccion de textos a la lengua huave del Oeste
Juan Déavalos Gomez
Noé Davalos Hinojosa

Asesoria académica
Oscar Tlalmis Jiménez
Revision técnica

Elisa Vivas Zuiiiga

Coordinacion grafica y cuidado de la edicion
Greta Sanchez Munoz
Adriana Barraza Hernandez

Seguimiento al disefio
Ricardo Figueroa Cisneros
Jorge Alberto Nava Rodriguez

Seguimiento editorial
Maria del Carmen Cano Aguilar

Revision editorial

Hugo Fernandez Alonso

Marlik Mariaud Ricardez

Laura Angélica de la Torre Rodriguez
Gabriel Nieblas Sanchez

Disefio
Ricardo Figueroa Cisneros
Diagramacion

Mario Armando Vazquez Varas
Jorge Alberto Nava Rodriguez

Fotografia de portada
Greta Sanchez Mufioz

Leo y escribo en mi lengua. Huave del Oeste. MIBES 3. Vocabulario. D. R. 2014 “Instituto Nacional para la Educacién de los
Adultos, INEA. Francisco Marquez 160, Col. Condesa, México, D.F., C.P. 06140.

Esta obra es propiedad intelectual de sus autoras, y los derechos de publicacion han sido legalmente transferidos al INEA.
Prohibida su reproduccion parcial o total por cualquier medio, sin autorizacion escrita de su legitimo titular de derechos.

ISBN Modelo Educacion para la Vida y el Trabajo. Obra completa: 970-23-0274-9
ISBN MEVyT Indigena Bilingiie con Espariol como Segunda Lengua: 970-23-0500-4
ISBN Leo y escribo en mi lengua. Huave del Oeste. MIBES 3. Vocabulario: 978-607-710-291-5

Impreso en México



Nejiiikich

Tiul aaga Nawiig nejuikich poch kam sajuikichan tiul akas poch leawa ayarich
manderak tiul Minawiig montangtang atan tiul Nateoraw nawiig at titl Nadam
op nawiig. Leaw andilram matlcheran aag ayaj ndom imbas meteow nikiriw
poch leaw altiil meawan nawiig landoj anderak wux.

Aaga Nawiig nejuikich poch nesooigsojkiay atnej ajuikicheran nenguy, aaga
noik ajluy poch amb wux mikiam nej aag ayaj apmaranguch mamong, nganuy
aaga noik ajliy poch amb wiix miak nej aag ayaj leaw lamongocheran. At miun
ajuik nguineay ayarich aaga poch leawa aranguch miun naag noik ajluy poch.

Meawan poch alincheran atnej ajngot andliibndujpeay nejonts poch
okueajiiuts, alndom marang ngo mexeom tiul meawan nenduubndujpeay
nejonts poch okueajiiuts kos aag miun poch leawa ngome xeowuy anderak
tiul mikambajaats aag miun ayaj aranguch nenguy, tengwuy aag miun poch
leawa najluy wix ombeay moel leawa ngomajiur nguineay maranguch wux
ombeayilts, at jondot palwux andiim mandeak titl noik ajliy nawiig.

Sakulitn aaga Nawiig nejuikich poch kam mambeol ik xeyay tiul mewan leawa
apmerang tiul Minawiig montangtang at wux apmejaw Nateoraw nawiig.

iSandiiiman mejntsop xiyay wiix erkiajchay!

Nawiig nejuikich poch

A

Ajaraw at
atajkuch
majneaj
nikiriw poch

Amb apiiing: Noik ajndiparan tengwduy tiitd leawa
andludbaran leawa ngomuuch maél ajaraw at ateoraw
jondot taranguch leawa mbas lapilrang at atsambiich
matajkich majneaj jondot netam.

Kuane atam: Aaga José ngo leaam omeaats mawiin ombas
at mataag majneaj nikiriw poch okueaj Noik Ajliy, Noik
Ajiingaran, tial akas poch mudch mikoj nej.

>

Ingaran

Amb apiuing: Aag ayaj noik poch leawa ayarich
mandeakaran wux apmbajkam noik noik ajluy kiriw
okueaj nadam mbajkaw Minawiig montangtang.

Kuane atam: Tanarang anomb ajilingaran leawa sasoik
narang okueaj Minawiig montangtang.

Ajpaj

Amb apiling: Aag ayaj noik nembeat nawiig leawa
minajiut nej mapaj nipilan nguiane apmatiib kanchiimoj
at ngow, nanderak kiaj noik mitin. Aaga nawiig kam
alndom marang nop miun nipilan tengwuy noik ajliy
nipilan.

Kuane atam: Aaga nejaw wix moniund andeow tajuyiw
mapajuw milniw meawan nine monench at nine
monux matileran owixaw atkiaj ngo miun andeowuw.

Ajtan
nambeoluch

Amb apiung: Noik nawiig leawa netam majoy minutiw
monrang najiut leawa teatlineyej, minut natang tiul
nejiw at kuane anduy wix andiuram matucheran.

Kuane atam: Felipe tatun matajkich majneaj mine chiut
iUt nej tiul noik nawiig ajtan nambeolich.




Amb apiuing: Aag ayaj noik nanderak leawa ayakuch tiul

Anduy wux nekiaach poch at andilim majtiikich noik najneaj poch
najneaj leawa akiaach anduy wix najnea;.
Kuane atam: Aaga leawa akiaach andiy wux najneaj
najlly titl xenawiig tulch naxeom ximeaats ngln
xowuy latam maranguch.

. Amb apiiing: Noik ajndiparan mamb tengwduy tiitid
Aranguch leawa iilich mexeom imeaats tengwily meteots wiix
nemal nguineay, kuane at jane andly wux apmaranguch

. nejonts poch wix nawiig.
nejonts

Kuane atam: Aaga nekiaach Rubén ajuikich nikirkiriw
masaj leawa teamakiaach, nguineay anduubndujpeay
aranguch nemal nejonts.

Aranguch
nikiriw poch

Amb apiting: Noik andljpich mamb tengwdy tiiid leawa
ambeol wix maranguch nejonts poch wix nawiig,
leawa andiuram masajaran aljane.

Kuane atam: Alejandra ajuikich masaj akiilb nej
Soledad, andly wux aranguch nikiriw poch.

Arriudaran
majaraw
nikiriw poch

Amb apiung: Ninguiln ninguiun okueaj ajiingaran
nguiane teajaraw akas nanderak okueaj ombeayaran.

Kuane atam: Aaga nekiaach Ismael tasaj wux leawa
teamakiaach nguineay apmaranguw wux aaga naél
nexeomuy makiitb nikiriw poch till arrildaran majaraw
nikiriw poch.

Ateoraw
napak

Amb apiiing: Ateoraw napak nikiriw wiix nejonts poch
wux nawiig majaraw wux nechen at leawa andiim
mandeak.

Kuane atam: Aaga nekiaach takueat ateoraw napak tiul
Noik Ajilingaran, majaraw oxep.

Nawiig nejuikich poch

Ateoraw
nawiig

Amb apiuing: Maxeoram omeatsaaran wux leawa
landerak wix nikiriw poch at leawa andiium mandeak
nguineay maranguch leawa netam.

Kuane atam: Aaga nekiaach Leticia Cruz Cruz atun
okueaj leawa teamakiaach mateowiw minajittiw nejiw
wiix nikiriw poch “Aaga teat naxey akiilib a 0s” najliy
amb 26 op nawiig tiul Nateoraw nawiig MIBEs 3.

Ateoraw noik
ajluy poch

Amb apiiing: Noik ajndiparan tengwuy tiiild mambeol
mateoraw xiyay at mayakaran olaagaran manguiayaran
najneaj kuane anddy wux andeak nikiriw poch.

Kuane atam: Verdnica ateow xeyay amb aaga leawa
tenguial ajndip mamb atkiaj maxeom omeaats wux
ateoraw noik ajluy poch.

Axeoram
omeaatsaran
wWuUX
ombeayiuts

Amb apiiing: Noik ajluy ajiingaran nguiane teajaraw
akas nanderak okueaj ombeayaran.

Kuane atam: Josefina Lopez lamataag majneaj niling ajliy
axeoram omeaatsaran wux ombeayiuts okueaj Noik ajluy,
tiul Minawiig montangtang.

< CH

Chingly
netiib

Amb apiiing: Noik poch leawa ayarich miind manut
leawa laranglch tengwuy akas nikiriw poch titl nawiig.
Aaga chinguy netiib ngome xeowuy latamb atnej
natang minut nej.

Kuane atam: Juan, iyamb tiul minawiig chinguy netiib
nguiane ajliy nejuikich nanderak leawa tearaparan.



O E

Ech leam
imeaats

Amb apiung: Manderak wix nguineay ajluy nikiriw poch
laranguch najiut wix tiul noik noik ajitingaran, leawa
lajmel titl ombium.

Kuane atam: Nekiaach atlin okueaj leawa tenguial
makiaach manduyiw wux majajwuw a najiut najluy
titl ombitim “Ech leam imeaats:” atkiaj apmaxeomiiw
omeajtsuw nguineay ajluy nepaj wiux monajneaj.

o K

Kuane andiily
wux

Amb apiting: Noik poch kam ayarich wiix apmanderak
nguineay axeom omeaats wix at nguineay ndoj ombas
nop nipilan leawa netam marang tengwuy matuch at
madondoch meawan marang.

Kuane atam: Juan ndot ombas mateow napak tiul
minawiig nej mewind mixiut owixeran aaga kuane
anduy wiux amb andeak.

O L

Lemejaw
chuk

Amb apiiing: Noik ajliy nanderak leawa andeak
nguineay metaag majneaj wix meteow napak at leawa
altitl ombiumb.

Kuane atam: Nekiaach Tomas Sanchez atun okueaj
Manuela Zarate mateow poch alteombilim “lemejaw
chdk:” mateow napak.

Nawiig nejuikich poch

OM

Mexeom
imeaats wiix
nikiriw poch

Amb apiiing: Noik ajnduparan tengwuy tiilid leawa
anduubaran ndom maxeoram omeaatsaran tengwuy
leaam omeaatsaran wix kuane andeak nikiriw poch.

Kuane atam: Nekiaach atlin okueaj a Martin mandeak
masaj nej, wux Ajaraw nikiriw poch, okueaj ljkiaw ajluy,
Arej ajitingaran, tiul Minawiig montangtang.

Mindiweran
nelitlit
mindiweran

Amb apiiing: Aag ayaj noik nanderak leawa ajukicheran
naag mindiweran. Ajkiwa mindiweran at a nelitlit
mindiweran ayarich muuch majneaj nawiig, wix
nadam op nawiig at nguiajnguiaj wiux apixeran leawa
asooigueran.

Kuane atam: Aaga nelitlit mindiweran okueaj IEEA
nakants mimbaj ombas akiilb pilts.

Minlit nawiig

Amb apiiing: Aag ayaj noik poch leawa ayarich
mayakaran minut nikiriw poch tengwuy noik ajluy poch
leawa xeowuy latam.

Kuane atam: Aaga minut nawiig okueaj noik nanderak
leawa tateowas tim mbich tldch xik nakuik.

Minlitiw
leawa netam

Amb apiling: Aag ayaj tekech nikiriw poch,aranglich
wux nawiig. Tiul nawiig alndom mayakar kuajantanej,
atnej leawa netam mangalich, minatiw nipilan leawa
tambeoliw tengwuy jane tayak tomiun.

Kuane atam: Luis tayak wiux nawiig mangaluch leawa
apmajon anduy wux aranguch ium.




& N

Nanderak wiix
nawiig

Amb apiiing: Aag ayaj nikiriw poch aranguch wix
noik nawiig leawa uuch mamb nop nipilan muund
alinop nguineay ndom mendeakuw, at nepal titt noik
xekel nawiig.

Kuane atam: José tuich mamb noik nanderak
wux nawiig muuch mikoj nej Angelina leawa akul
Tuxtepec, Oaxaca.

Nawiig andeak

Amb apiuing: Aag ayaj noik poch leawa ayarich wix
apmaranguch wix nawiig nguineay tamongoch nop

wiix nej nipilan.
Kuane atam: Aaga nawiig andeak wiix nej Alvaro
Carrillo xeowdy ateoraw.
. Amb apiting: Noik ajndUparan mamb tengwduy tiiud
Nawug leawa andiitibaran,ambeol majawaran najneaj

nateoraw mbas

mindiwaran tengwuy nejonts mindiwaran nejiur
nikiriw poch, atkiaj majaraw najneaj nguitow adam
nejonts poch, mimbaj ombas nawiig, at mapitiingaats
teomalaats kuane altiul wix nganaw majawaats.

Kuane atam: Joaquin nendeak niling akiajchay,
among mbas andeak nawiig nateoraw mbas, okueaj
nikiriw poch “Ajpaj”.

Nawiig nejuikich poch

Nawiig neech
membeat
mipoch

Amb apiuing: Aag ayaj noik nembeat nawiig leawa
ddch meawan mikual iUt Natang Nenajitt Nejaw
wux Arridjtuch, monxey, montaj lamong gajpopeaik
mineatuw nejiw.

Aag ayaj noik nawiig ngondom miuind jangantanej at
ngondom maranguch wix palwux minuteran, netam
ikoots wux apmarritjtaats monajiut at netam wux
apmajaraw minutiiuts wix atuniiuts nambeoluch.

Kuane atam: Xekual Pedro lamajitur minawiig neech
membeat mipoch nej, kos lamajiur arej kaaw mayar
gajpopeaik mineat nej.

Nawiig
nejuikich

Amb apiting: Noik nembeat nawiig leawa Ulch
Nenajiut Nejaw wux Nipilan leawa wijkiaw tiul
miiltaats, tiul arangich meawan wix wijkiatoots.
Aneay miun nop, leawa amb apiing ngondom muund
alinop leawa ngo meaag minut nej at maranguch wux
minut alinop.

Kuane atam: Mintaj xekoj, lamuund nawiig nejuikich
wijkiawaran okueaj mikual nej tajukich lamajiur
gajpokoik nut.

Nawiig
nenglyay
bilimb

Amb apiung: Aag ayaj noik nawiig niing aranguch
nguitow biumb ayarich wux nut leawa lapiurang.

Arang Nakil wix biimb okueaj Natanguy Kambaj at
netam kos ajuikich nguiane akileran netam ton wux
ayakaran nawiig ajtan nambeoluch.

Kuane atam: Juan tuund minawiig nenguyay biumb
till namong teyay nut.




Neech metotow

Amb apiting: Nipilan leawa atamajneaj nikiriw poch
ngo mangowduuch leawa landoj lasojkich titt.

Kuane atam: Nekiaach neech metotow nikiriw poch
nateoraw.

Nejaw minaél

Amb apiting: Aag ayaj nop nipilan leawa ajaw wux
minaél natang kambaj kos ayak nej kambaj.

kambaj o . .
Kuane atam: Nejaw minaél kambaj marrey mikual
xekoj.

L Amb apiuing: Aag ayaj noik poch leawa netam

NEjUIkICh majlkich kuane nanderak altiiil noik nawiig.

Kuane atam: Tiul nejuikich apmexeom neol xiyay
atam mateoraw meawan ajilingaran.
L Amb apiuing: Nanderak andiy wux najitt tial

NEjUIkICh Minawiig montangtang.

nanderak _ . .
Kuane atam: Aaga nekiaach asaj leawa teamakiaach
kuane nej a nejuikich nanderak Minawiig
montangtang.

Amb apiiling: Aag ayaj noik nawiig, atnej apiuing minut

Nembeat nej, leawa atiib noik nembeat nanderak. Tiil ayaj,

nawiig altiul noik monsapuy monrang najiut, monujpeay,

monrang najiut tiul jayatsuy najiut, okueaj natang
nenajiut, nipilan mitn nej tengwiy monrang palpal
wux najiut, akas miln ajoyiw nexeotuy nawiig at
nenduubndujpeay andiy wix ombasuw noik ajliy
nipilan; netam maranguch ranudy at wux ne;.

Kuane atam: Maria tlind noik nembeat nawiig
mamb mayar ambeoluch.

Nawiig nejuikich poch

Nembuneay

Amb apiuing: Aag ayaj noik naranguch naag
minaweal xiul tengwly manchitk atam mambuneran
wux nawiig mindiw Natanguy Kambaj tengwuy
nejuikich okueaj nej.

Kuane atam: Minawiig nejuikich wix wijkiawaran
okueaj mum Lupe tambuneran titl awan.

NEMONGOCH

Amb apiiing: Noik nembeat nawiig leawa tlch Nejaw
wux Monajiut at noik nawiig aneay miun nop nipilan
leawa ngodom maranguch miun alinomb.

Netam wux apmajaraw minut nop nipilan mikual iut.
Aton ambeol wux apmatuneran nambeoluch atnej
anduy wix ayakaran tiul monkiajchay, wix ajaraw
moniund andeow, xiyay atam.

Kuane atam: Maria lamatin NEMONGOCH titil awan.

Nendakuy

Amb apiung: Nipilan leawa andeak nguineay ajaw
anduy wux ajluyeran.

Kuane atam: Victor Mendoza nendakiy wix
nangoxnut okueaj Valle Nacional.

Nendeak ijkiaw

Amb apiuing: Aag ayaj leawa ndoj ombas mandeak
ijkiaw ombeayaran.

ombeayaran L
Kuane atam: Juan nendeak ijkiaw ombeayaran,
andeak ombeay moel at andeak mixteco.
Amb apiung: Nipilan leawa awun miun teomal
Nerang tengwiy ajaw wiix alkuane tarang.

Kuane atam: Arturo Lépez Lépez nej nerang aaga
nikiriw poch “‘Aaga naxey nembel peat” tilil Nateoraw
nawiig.




Nerap nawiig

Amb apiuing: Aag ayaj noik nawiig leawa aranguch
naag nejonts poch leawa anditiram masoik nop
nipilan tengwiy meawan kambaj.

Kuane atam: Aaga natang niuing akiajchay monguich
tayak noik nerap nawiig manguiayiw monkiajchay.

Nesapuey
monbeol

Amb apiuing: Aag ayaj noik nden tengwuy noik
ajluy itm okueaj monajiut tengwuy okueajiw noik
ajluy nipilan leawa anditmuw mambeoluw nipilan
jangantanej mikual iut.

Kuane atam: Aaga nesapuey monbeol niling ajaraw
moniun andeow aag ayaj okueaj natang nenajiut
teamambeol nipilan.

Netiib

Amb apiling: Leawa ajiur noik nawiig matiib mindtiw
palpalwix nikiriw poch leawa altiul tengwiy minut
noik ajliy najilt.

Kuane atam: Tiul netiib okueaj nawiig
apmaxeomaats leawa andiimaats mateowaats.

Nikiriw poch

Amb apiiing: Noik ajliy poch aranglch wix nawiig
leawa tenguial majukich noik nanderak.

Kuane atam: Ernesto tenguial majaw a nikiriw poch
najluy tiul minawiig nej okueaj Noik ajilingaran
leawa altiul minawiig.

Nawiig nejuikich poch

< Ng

Nguineay amb
nanderak

Amb apiiing: Noik ajndiparan mamb tengwily tiitd
leawa ambeol majawaran najneaj mindiweran
tengwuy nejonts mindiwaran at mandeaklich kuane
tenguial ajluy tidl.

Kuane atam: José najneaj majaw nguineay amb
nanderak wux Noik ajiingaran, najluy tiul Minawiig
montangtang.

&0

Okueaj kambaj

Amb apiting: Nikiriw poch leawa lajaraw tiul kambaj
ngo majiur nerang nej, ajkiiwa ayaj nikiriw poch ngo
majaraw jane nerang ne;j.

Kuane atamb: Nekiaach atin manguiay leawa
teamakiaach jondot ajawliw aaga nikiriw poch “Aaga
nanderak wix chak” kos okueaj kambaj.

Op nawiig

Amb apiuing: Aag ayaj noik poch leawa ayarich wiix
apmanderak minut noik noik ajliy amb teombas amb
teopech op nawiig. Wiix meawan op nawiig laranguich
wux alkuane tengwuy lambunich.

Kuane atam: Rosa, ijaw titul minawiig titul 123 op
nawiig.



&S

Sapeax
sakiajchay

Amb apiting: Newind mixilt owixeran nembeol
montangtang majaw nguitow ombeat leawa landoj
ombas.

Kuane atam: Ramiro sapeax sakiajchay okueaj ljkiaw
ajluy at tatuch gajpowuw atipich.

Sarang nawiig

Amb apiling: Ajuikicheran kuajantanej leawa
andiumaats mandeakaats nenduubndujpeay
aranguch naag nejonts poch leawa ajontsuch wiix
nawiig tengwuy wux alkuane pinowan.

Kuane atam: Jesus Martinez tapiiing: “Sanarang
noik nanderak wux nawiig nuuch xekual leawa
teakiajchay titl kambaj México.

Seris

Amb apiuing: Aag ayaj minutiw noik ajlay nipilan
montaag weal monkul tiil ombeay ndek Sonora.

Kuane atam: Juan nop nine nench seri.

Nawiig nejuikich poch

T

Tarrap nawiig

Amb apiiing: Aag ayaj noik nikiriw poch arangich
wux nawiig leawa ajntsop wux ajaraw kos akajmiun
till netekech nanderak at randy ajuik anddy wix
noik naleaing miun nanderak.

Meawan nanderak leawa altiul akiiib wix mamb
nelitlit ombas mindiwaran at netekech poch leawa
ayamb mapaj okueaj monteow nawiig.

Kuane atam: Nejaw minael kambaj tim takiand noik
tarrap nawiig wix apal ombeay awan.

Teajuy op
nawiig

Amb apiiing: Nawiig leawa laranguch nguiane
nekiaach tenguial marang nguitow landoj ombas nop
nipilan anduy wix Minawiig montangtang.

Kuane atam: Gabriela Contreras de Dios Teajuy op
nawiig nguitow ajaw, leawa ndot ombas a Juana wux
Minawiig montangtang.

oW

Wiix
apmaranguch
najiut

Amb apiting: Nanderak andiy wix noik noik ajluy
leawa atiib nguineay apmaranguich najiut tial
Minawiig montangtang.

Kuane atam: Juan tatamajneaj wux apmaranguch
najiut at tarang najneaj nikiriw poch tiul Minawiig
montangtang.




n este material encontraras un
listado de palabras importantes
que te ayudaran a comprender la
lectura y la escritura de nuestra
lengua.

Este material se considera de
mucha utilidad para una mejor
comprension de los textos

T iul aaga nawiig kdy apmixom
nembeatmbeat poch
nenduubndujpeay aranguch.
Ajkuw agly kam apmambeoluw
ik mixom imeaats wux miteow,
mirang nawiig wiux ombeayiuts.

Aag sajawan nembeat aaga
nawiig kam, kos apmambeol ik

escritos. mijaw palan kwa amb apiung
noiknoik poch naranguch wux
ombeayiuts.

